
1.3 Safon ac ansawdd mewn addysg  
Dylai cyrff perthnasol roi buddiannau dysgwyr uwchlaw popeth arall. Gan gyfeirio at bum maes arolygu Fframwaith Arolygu Cyffredin Swyddfa Prif 
Arolygydd Ei Mawrhydi dros Addysg a Hyfforddiant yng Nghymru (Estyn) (ers mis Medi 2017), dylent ystyried effaith debygol y cynigion ar y canlynol yn 
yr ysgol neu'r ysgolion sy'n destun y cynigion ac mewn unrhyw ysgol neu sefydliad addysgol arall sy'n debygol o gael ei effeithio. 

 Safonau a chynnydd cyffredinol, 
grwpiau penodol ac mewn sgiliau; 

 Lles ac agweddau at ddysgu; 

 Profiadau addysgu a dysgu (ansawdd 
yr addysgu, ehangder, cydbwysedd a 
phriodoldeb y cwricwlwm, a darparu 
sgiliau;)  

 Cymorth ac arweiniad gofal (olrhain, 
monitro a darparu cymorth dysgu, 
datblygiad personol a diogelu); ac 

 Arweinyddiaeth a rheolaeth (ansawdd 
ac effeithiolrwydd arweinwyr a 
rheolwyr, prosesau hunanarfarnu a 
chynllunio gwelliannau, dysgu 
proffesiynol, a defnyddio adnoddau) 

 Dylai cyrff perthnasol roi sylw arbennig 
i effaith y cynigion ar grwpiau bregus, 
gan gynnwys plant ag AAA. 

Bydd y cynnig yn cael effaith gadarnhaol ar safonau a chynnydd pob disgybl oherwydd rhannu arbenigedd, 
a sgiliau penodol staff ar draws pob ystod oedran, a lleoliadau (Ysgol y Preseli, Y Porth ac Ysgol y Frenni ar 
hyn o bryd). O ganlyniad, bydd y cyfleoedd cynyddol i rannu arfer da ar draws lleoliadau ac ystodau oedran 
yn gwella'r ddarpariaeth ar gyfer grwpiau penodol o ddysgwyr, er enghraifft y rhai ag anghenion dysgu 
ychwanegol a dysgwyr mwy abl. Bydd lles ac agweddau at ddysgu yn gwella ar y cyfan gyda chyfleoedd 
gwell i bontio’n effeithiol rhwng cyfnodau allweddol. Mae'n annhebygol y bydd y cynnig yn effeithio ar 
safonau, lles ac agweddau at ddysgu yn unrhyw un o’r ysgolion eraill y mae'r cynnig yn debygol o effeithio 
arnynt.  
 
Bydd ansawdd cyffredinol yr addysgu'n cael ei gynnal, ond datblygu'r cwricwlwm newydd fydd canolbwynt y 
ddwy ysgol dros y blynyddoedd nesaf. Bydd y cynnig yn cefnogi datblygiad y cwricwlwm newydd yn y sector 
uwchradd yn seiliedig ar yr arfer cryf presennol yn Ysgol y Frenni, gan ymestyn y continwwm addysgol a 
gwella'r ddarpariaeth sgiliau. Bydd y cynnig hefyd yn caniatáu cyfleoedd cyfoethogi disgyblion ychwanegol, 
er enghraifft y posibilrwydd o gyflwyno iaith dramor fodern i'r sector cynradd gan ddefnyddio'r arbenigedd o'r 
sector uwchradd, a sicrhau ehangder cwricwlaidd. Mae'n annhebygol y bydd y cynnig yn effeithio ar 
ansawdd yr addysgu, ehangder, cydbwysedd a phriodoldeb y cwricwlwm a darparu sgiliau yn unrhyw un o'r 
ysgolion eraill y mae'r cynnig yn debygol o effeithio arnynt.  
 
Bydd y cynnig yn gwella deilliannau dysgwyr ar draws pob cam, gan y bydd mireinio gweithdrefnau olrhain a 
monitro yn sicrhau gwell dealltwriaeth o gynnydd o ddata llinell sylfaen. O ganlyniad, bydd pennu 
disgwyliadau uchel ac atebolrwydd am gynnydd disgyblion yn gwella, yn ogystal â'r cymorth wedi'i dargedu i 
ddysgwyr, gan sicrhau bod pob disgybl yn gwneud cynnydd disgwyliedig o leiaf. Byddai'r cynnig yn sicrhau y 
byddai pob arfer da o ran gweithdrefnau diogelu sy'n amlwg ar hyn o bryd yn cael ei alinio ar draws pob 

Dylai cyrff perthnasol hefyd ystyried gallu'r 
ysgol neu'r ysgolion sy'n destun y cynigion 
i gyflwyno'r cwricwlwm llawn yn y cyfnod 
sylfaen a phob cyfnod allweddol o addysg.  
Dylai'r ystyriaeth hon gynnwys ansawdd 
cyflwyno'r cwricwlwm ac i ba raddau y 

mae strwythur neu faint yr ysgol yn 
effeithio ar hyn. 

lleoliad. Mae'n annhebygol y bydd y cynnig yn effeithio ar olrhain, monitro a darparu cymorth dysgu, 
datblygiad personol a diogelu yn unrhyw un o'r ysgolion eraill y mae'r cynnig yn debygol o effeithio arnynt. 
 
Byddai'r cynnig yn darparu strwythur arweinyddiaeth a fyddai'n ymgorffori gwybodaeth ac arbenigedd o bob 
ystod oedran, maes pwnc ac arbenigeddau. Byddai hyn yn sicrhau gweledigaeth sy'n seiliedig ar ddatblygu 
cydlyniad, gan ymgorffori dealltwriaeth eang a chytbwys o ddeilliannau disgyblion yn seiliedig ar ystod eang 
o weithgareddau monitro ar draws pob ystod oedran, a chamau datblygu. O ganlyniad, byddai cynllunio 
gwelliannau yn bendant ac yn benodol. Byddai'r cynnig yn sicrhau cyfleoedd dysgu proffesiynol effeithiol 
drwy rannu arfer da ym mhob lleoliad ac ar ei draws. Byddai rhannu adnoddau ar draws pob lleoliad yn rhoi 
gwerth da am arian a byddai modd ei gyflawni'n realistig oherwydd agosrwydd lleoliadau. Mae'n annhebygol 
y bydd y cynnig yn effeithio ar ansawdd ac effeithiolrwydd arweinwyr a rheolwyr, prosesau hunanarfarnu a 
chynllunio gwelliannau, dysgu proffesiynol a defnyddio adnoddau yn unrhyw un o'r ysgolion eraill y mae'r 
cynnig yn debygol o effeithio arnynt.  
 
Bydd yr ysgol yn gallu cyflwyno'r cwricwlwm llawn i bob dysgwr.  
Mae'n annhebygol y bydd y cynnig yn effeithio ar allu ysgolion eraill y mae'r cynnig yn debygol o effeithio 
arnynt i gyflwyno'r cwricwlwm llawn.  
 
Wrth ddod i'w benderfyniad i gyhoeddi'r cynnig hwn (hysbysiad statudol), ystyriodd Cyngor Sir Penfro 
ymateb Estyn i'r ymgynghoriad. Mewn perthynas ag agweddau addysgol y cynnig, "yn gyffredinol mae'r 
cynigydd wedi ystyried yn dda effaith y cynigion ar ansawdd canlyniadau, darpariaeth ac arweinyddiaeth a 
rheolaeth. Mae'r cynigydd wedi cyfeirio at ganlyniadau adroddiadau diweddaraf Estyn a chynghorwyr her... 
Mae'r cynigydd wedi esbonio sut y bydd ysgol 3-19 oed yn helpu'r ysgolion i symud tuag at fodloni rhai o 
argymhellion yr adroddiadau hyn...".  At hynny,"mae'r cynigydd wedi ystyried yn briodol yr effaith ar 
ddisgyblion ag anghenion arbennig... ac yn datgan yn rhesymol y gall ysgol 3-19 wella strwythur 
arweinyddiaeth yr ysgol drwy ddarparu gwell dosbarthiad o rolau arwain a datblygiad proffesiynol staff... ac 
mae'r cynigydd wedi nodi'n deg mai amhariad cyfyngedig fydd ar ddisgyblion, cludiant ac i'r gymuned leol 
gan y bydd yr ysgol newydd yn aros ar ei safle presennol". 
 
 
 
 
 
 

Lle mae’r cynigion yn cynnwys 
trosglwyddo dysgwyr i ddarpariaeth 
amgen, fel arfer dylai bod tystiolaeth y 
byddai'r dewis arall yn cyflwyno 
canlyniadau ac yn cynnig darpariaeth sydd 
o leiaf gyfwerth â'r hyn sydd ar gael ar hyn 
o bryd i'r dysgwyr hynny (gan gynnwys 
dysgwyr ag AAA). Gellid defnyddio cyngor 
gan Estyn yn rhesymol fel tystiolaeth 
mewn perthynas â darpariaeth amgen sy'n 
newydd sbon. Dylai cynigwyr sicrhau bod 
yr amhariad ar ddysgwyr yn cael ei leihau. 

 
Wrth asesu effaith y cynigion ar ansawdd 
a safonau mewn addysg a pha mor 
effeithiol y mae'r cwricwlwm yn cael ei 
gyflwyno, dylai cyrff perthnasol ystyried 
unrhyw gyngor perthnasol gan Estyn, 
cyfeirio at adroddiadau diweddaraf Estyn 
neu dystiolaeth arall sy'n deillio o fonitro 
perfformiad, ac ystyried unrhyw 
wybodaeth arall sydd ar gael yn gyffredinol 
am effeithiolrwydd ysgol 

1.4 Yr angen am leoedd a’r effaith ar hygyrchedd ysgolion 
Rhaid i awdurdodau lleol sicrhau bod digon o ysgolion yn darparu addysg gynradd ac uwchradd ar gyfer eu hardal. Ystyrir bod ysgolion yn ddigonol os 
ydynt yn ddigonol o ran nifer, cymeriad ac offer i ddarparu cyfle i bob disgybl gael addysg briodol1. Er mwyn cyflawni'r dyletswyddau hyn, rhaid i 
awdurdodau lleol sicrhau eu bod yn cynllunio'n drylwyr ac yn ymgysylltu'n llawn â phartneriaid perthnasol, gan gynnwys y cyrff crefyddol2 priodol ar gyfer 
ysgolion sy'n gwasanaethu eu hardal sydd â chymeriad crefyddol dynodedig.  
 
Yn sgil yr uchod, dylai cyrff perthnasol roi sylw i'r ffactorau canlynol: 
 

Ble mae cau ysgol, lleihau capasiti neu gyfyngu ar ystod oedran yn cael ei gynnig: 

A fydd gan ddarpariaeth amgen mewn 
ysgolion ddigon o gapasiti ac yn darparu 
lle o ansawdd cyfatebol o leiaf, ar gyfer 
niferoedd presennol a rhagamcanol 
disgyblion. 

 
Nid oes cynnig i ddileu'r ddarpariaeth – felly nid oes angen darpariaeth amgen mewn ysgolion. Bydd 
darpariaeth gynradd ac uwchradd yn parhau ond ar ffurf ysgol gyfan. Ni fydd y cynnig yn effeithio ar 
rwymedigaethau'r Cyngor mewn perthynas â darparu trafnidiaeth. 
 
Bydd categorïau iaith cyfnodau cynradd ac uwchradd yr ysgol arfaethedig yn aros yr un fath â'r ysgolion 
cyfansoddol. Yn yr un modd, ni fydd gan yr ysgol arfaethedig gymeriad crefyddol. 
 
Bydd y cynnig yn arwain at gynnal darpariaeth cyfrwng Cymraeg yn yr ardal, er y bydd hynny mewn ysgol 3-
19 oed. Mewn perthynas â'r targedau a nodir yn y Cynllun Cymraeg mewn Addysg presennol, mae'n 
debygol y bydd y cynnig o leiaf yn cynnal lefel nifer y disgyblion sy'n cael eu haddysgu drwy gyfrwng y 
Gymraeg. Bydd ysgol 3-19 oed yn dileu'r pwynt pontio angenrheidiol ar ddiwedd cyfnod allweddol 2 a gall 
hyn annog mwy o rieni i gadw eu plant yn yr ysgol ac felly derbyn darpariaeth cyfrwng Cymraeg.  
 

Gan gyfeirio at natur yr ysgolion sy'n 
destun y cynigion, a yw'r ddarpariaeth 
amgen mewn ysgolion yn ddigonol i ateb y 
galw presennol a rhagamcanol am 
ysgolion o'r un: 
a) Categori iaith fel y'i nodir yn "Diffinio 
ysgolion yn ôl darpariaeth cyfrwng 
Cymraeg" Llywodraeth Cynulliad Cymru 
Dogfen Wybodaeth Rhif: 023/2007 neu 
unrhyw ddogfennau olynol; a  
b) (os yw'n berthnasol) cymeriad crefyddol 
dynodedig. 
 
Ym mhob achos dylai awdurdodau lleol 
ystyried: 

                                                 
1 Adran 14 Deddf Addysg 1996. 
2 Corff crefyddol priodol, yn achos ysgol Eglwys yng Nghymru neu ysgol Gatholig Rufeinig, yw'r awdurdod esgobaethol priodol, neu yn achos ysgolion eraill, y corff sy'n 
cynrychioli'r grefydd a'r enwad crefyddol a nodir mewn perthynas â'r ysgol mewn gorchymyn a wnaed o dan adran 69(3) Deddf Safonau a Fframwaith Ysgolion 1998. 

• I ba raddau y byddai'r cynnig yn cefnogi'r 
targedau yng Nghynllun Strategol 
cymeradwy'r Gymraeg mewn Addysg 
(WESP) 
• Sut y byddai'r cynnig yn ehangu neu'n 
lleihau'r ddarpariaeth Gymraeg ac yn 
achos yr olaf, yn nodi pam y bydd y 
ddarpariaeth yn cael ei lleihau 

Natur teithiau i ddarpariaeth amgen ac 
amseroedd teithio dilynol ar gyfer 
disgyblion gan gynnwys disgyblion AAA; 
yn benodol a fydd disgyblion ysgol 
gynradd yn teithio unffordd dros 45 munud 
neu ddisgyblion ysgol uwchradd yn teithio 
unffordd am dros awr. 

Ble mae ysgol newydd, cynyddu capasiti neu ehangu ystod oedran yn cael ei gynnig; 

 bod tystiolaeth o angen/galw yn yr 
ardal ar hyn o bryd neu yn y dyfodol 
am leoedd ychwanegol, gan gyfeirio at 
yr ysgol neu gategori iaith yr ysgol 
arfaethedig, cymeriad crefyddol 
dynodedig, a'r rhyweddau a dderbynnir 
(h.y. cyd-addysgol/un rhyw); 
 

 

 
Dim newid – bydd y cynnig yn parhau i ateb y galw am leoedd cyfrwng Cymraeg yn yr ardal. At hynny, ni 
chynigir unrhyw newidiadau i'r categorïau iaith, cymeriad crefyddol a’r rhyweddau a dderbynnir.  
 
Mae'r cynnig, a dewisiadau amgen yn annhebygol o wella mynediad i ddisgyblion anabl. Dim ond gyda 
buddsoddiad cyfalaf sylweddol y gellir cyflawni hyn, yn enwedig mewn perthynas ag Ysgol y Preseli; nodwyd 
hyn fel prosiect posibl Band C Ysgolion yr 21ain Ganrif. 
 

 A fydd y cynigion yn gwella mynediad 
ar gyfer disgyblion anabl yn unol â 
gofynion Deddf Gydraddoldeb 2010. 

 

1.5 Darparu adnoddau ar gyfer addysg a goblygiadau ariannol eraill 
Mae'n bwysig bod cyllid ar gyfer addysg yn gost-effeithiol. Dylai cyrff perthnasol ystyried y ffactorau canlynol mewn perthynas ag adnoddau addysg: 

 pa effaith fydd y cynigion yn eu cael ar 
leoedd gwag yn yr ardal; 

 

Ni fydd y cynnig yn cael effaith ar leoedd gwag yn yr ardal. Fodd bynnag, efallai y bydd cyfle i fynd i'r afael â 
lleoedd gwag os oes buddsoddiad cyfalaf ar gael, ond dylid cydbwyso hyn â'r angen i gofio cadw digon o 
gapasiti ar gyfer twf darpariaeth cyfrwng Cymraeg i fodloni strategaethau cenedlaethol. 
 

 a fydd y cynigion yn ffurfio rhan o  
Raglen Fuddsoddi Ysgolion yr 21ain 
Ganrif yr awdurdod lleol ac yn 
cyfrannu at ddarparu ysgolion 
cynaliadwy ar gyfer yr 21ain Ganrif ac 
at reoli ystâd yr ysgolion yn well yn 
strategol. 

 

Nodwyd Ysgol y Preseli yn ein Band B SOP fel darpar brosiect ar gyfer Band C Rhaglen Ysgolion yr 21ain 
Ganrif. 

Dylai cyrff perthnasol hefyd ystyried y ffactorau canlynol mewn perthynas i gyllid: 
 

 costau rheolaidd y cynigion dros 
gyfnod o 3 blynedd o leiaf ac a oes y 
cyllid rheolaidd angenrheidiol ar gael; 

 

Mae'r fformiwla ariannu bresennol ar gyfer ysgolion 'pob oed' yn nodi bod cyllid yn cael ei ddarparu ar sail 
elfennau cynradd ac uwchradd. Mae'r fethodoleg hon yn cael ei hadolygu, ond mae'r cyllid rheolaidd 
angenrheidiol ar gael. 

 
• costau trafnidiaeth ychwanegol yr 
ysgwyddir o ganlyniad i gynigion; 
 
Dylai cynigwyr ystyried y gofyniad ar 
awdurdodau lleol i ddarparu cludiant am 
ddim o dan Fesur Teithio Dysgwyr 
(Cymru) a dylent ofyn am gyngor 
Consortia Trafnidiaeth Rhanbarthol mewn 
perthynas â'r effaith y gallai'r cynnig ei 
chael ar gostau trafnidiaeth cysylltiedig a'u 
fforddiadwyedd. 
 

 
Bydd trefniadau trafnidiaeth yn unol â'r gyfraith a pholisi'r Cyngor.   
 
Darperir cludiant am ddim yn unol â Mesur Teithio Dysgwyr Cymru – Canllawiau Gweithredol a pholisi 
cludiant i'r ysgol Cyngor Sir Penfro. Mae'r trefniadau hyn yn berthnasol i ddysgwyr sy'n byw yn Sir Benfro 
neu y bernir eu bod yn gyfrifoldeb i Gyngor Sir Penfro. Bydd y Cyngor yn darparu cludiant lle mae plentyn o 
oedran ysgol gorfodol sy'n derbyn addysg gynradd, yn byw dros ddwy filltir o'r ysgol addas agosaf, neu yn 
achos plentyn sy'n derbyn addysg uwchradd, sy'n byw dros dair milltir o'r ysgol addas agosaf. Mae'r Cyngor 
yn cadw'r hawl i enwi un nad yw'n ysgol ddalgylch fel ysgol addas.  
 
O gofio y bydd y ddarpariaeth gynradd ac uwchradd ar y safle yn parhau, ac nad oes unrhyw newid i 
ddalgylchoedd, ni ragwelir y bydd y cynnig yn arwain at gostau trafnidiaeth ychwanegol. 

• costau cyfalaf y cynigion ac a yw'r arian 
cyfalaf angenrheidiol ar gael; 
 
• graddfa unrhyw arbedion net 
rhagamcanol (gan ystyried refeniw 
ysgolion, trafnidiaeth a chostau cyfalaf); 
 
Mewn perthynas â chynigion lle mae 
angen buddsoddiad cyfalaf sylweddol 
ymlaen llaw (er enghraifft i gynorthwyo 
ailfodelu sylweddol, adnewyddu neu 
brosiect adeiladu newydd), dylid cyfrifo 
costau ac arbedion y cynigion dros oes yr 
adeilad perthnasol, a'u cymharu â'r costau 
a'r arbedion sy'n gysylltiedig â chynnal y 
status quo.  
 

Ni wneir unrhyw fuddsoddiad cyfalaf yn uniongyrchol o ganlyniad i'r cynnig; yn yr un modd, ni ragwelir y 
bydd unrhyw dderbyniadau cyfalaf yn cael eu gwireddu.  Cydnabuwyd bod Ysgol y Preseli mewn cyflwr 
gwael, ond nid yw unrhyw fuddsoddiad cyfalaf ar yr ysgol yn y dyfodol yn seiliedig ar y cynnig hwn. 
 
Ar sail y fformiwla ariannu bresennol, mae'n annhebygol y bydd arbedion yn codi o ganlyniad i'r cynnig. 
Fodd bynnag, os bydd arbedion yn codi o ganlyniad i adolygiad o'r fformiwla ariannu ysgolion yn y dyfodol, 
bydd y rhain yn cael eu cadw yng nghyllideb yr ysgolion lleol. 
 
Roedd arian dros ben gan y ddwy ysgol ar ddiwedd mis Mawrth 2020 a rhagwelir y byddant yn parhau felly 
ar ddiwedd y flwyddyn ariannol gyfredol. Fodd bynnag, mae cynllunio ariannol tymor canolig cyfredol yn 
awgrymu y bydd diffyg yn y ddwy ysgol wedi hynny. 
 
Bydd unrhyw arbedion mewn costau rheolaidd, h.y. o ganlyniad i unrhyw gyfrifiadau fformiwla yn y dyfodol, 
yn cael eu cadw yng nghyllideb ysgolion yr ALl. 
 
Ni fydd y cynnig yn arwain at unrhyw safleoedd segur, felly ni ragwelir unrhyw dderbyniadau cyfalaf. 
 

 a fyddai’r ysgolion sy’n cael eu 
heffeithio yn wynebu diffyg yn y 
gyllideb, heb y cynigion; 

 

 a fydd unrhyw arbedion mewn costau 
rheolaidd yn cael eu cadw yng 
nghyllideb ysgolion lleol yr awdurdod 
lleol; ac 

 

 a fydd enillion gwerthiannau 
(derbyniadau cyfalaf) safleoedd segur 
ar gael i dalu costau'r cynnig neu 
gyfrannu at gostau’r cynigion yn y 
dyfodol a fydd yn hyrwyddo rheolaeth 
effeithiol ar leoedd mewn ysgolion. 

1.6 Ffactorau cyffredinol eraill 

Dylai cyrff perthnasol ystyried y ffactorau cyffredinol canlynol: 

 pa effaith fyddai’r cynigion yn ei chael 
ar gyrhaeddiad addysgol ymysg plant o 
gefndiroedd economaidd ddifreintiedig; 

 

Ni ystyrir y byddai unrhyw effaith ar gyrhaeddiad addysgol ymhlith plant o gefndiroedd economaidd 
ddifreintiedig. 

 unrhyw faterion cydraddoldeb, gan 
gynnwys y rhai a nodwyd mewn 
asesiadau effaith ar gydraddoldeb; ac 

 

Ac eithrio anabledd, ystyrir na fydd unrhyw effaith ar unrhyw un o'r nodweddion gwarchodedig eraill a nodir 
gan Ddeddf Cydraddoldeb 2010. O ran anabledd, mae problemau hygyrchedd sylweddol yn Ysgol y Preseli 
na ellir mynd i'r afael â hwy heb fuddsoddiad cyfalaf sylweddol. 

 a yw'r ysgol neu'r ysgolion dan sylw yn 
ddarostyngedig i unrhyw 
ymddiriedolaethau neu fuddiannau 
elusennol y gallai'r cynigion effeithio 
arnynt, er enghraifft mewn perthynas â 
defnyddio neu waredu tir. 

Nid oes unrhyw ymddiriedolaethau na buddiannau elusennol yn gysylltiedig ag unrhyw un o'r ysgolion 
perthnasol. 

1.7 Ffactorau penodol wrth ystyried cau ysgolion 
 
Wrth ystyried a yw cau ysgol yn briodol, dylid rhoi sylw arbennig i’r canlynol: 

A allai sefydlu ysgolion aml-safle gael ei 
ystyried fel ffordd o gadw adeiladau, neu'r 
rhesymau dros beidio â dilyn yr opsiwn 
hwn; 
 

Bydd Ysgol y Frenni ac Ysgol y Preseli yn dod i ben fel endidau unigol o ganlyniad i'r cynnig hwn. Fodd 
bynnag, bydd darpariaeth gynradd ac uwchradd yn cael ei chynnal fel rhan o ysgol gyfunol, 3-19 oed ar 
safle'r ysgolion cyfansoddol.   
 
Bydd yr ysgol arfaethedig yn gwella campws Crymych sydd eisoes yn cynnwys meithrinfa ddydd, Cylch 
Meithrin, darpariaeth dysgu oedolion sefydledig, llyfrgell gymunedol, canolfan hamdden a phwll nofio, a 
maes chwaraeon pob tywydd a osodwyd yn ddiweddar. 
 
Ni fydd y cynnig yn cael unrhyw effaith ar y gymuned, gan y bydd y ddarpariaeth yn cael ei chynnal. 

A allai dewisiadau amgen i gau ysgolion, 
megis clystyru, cydweithredu neu 
ffedereiddio ag ysgolion eraill, gael eu 
hystyried (gan ystyried y posibilrwydd o 
ddefnyddio cysylltiadau TGCh rhwng 
safleoedd ysgolion) neu'r rhesymau dros 

beidio â mynd ar drywydd y rhain fel dewis 
arall; 
 

A ellid archwilio'r posibilrwydd o wneud 
defnydd llawnach o'r adeiladau presennol 
fel adnodd cymunedol neu addysgol; 
 
(Dylai Awdurdodau Lleol ystyried a 
fyddai'n ymarferol ac yn ddarbodus 
cydleoli gwasanaethau lleol o fewn yr 
ysgol i wrthbwyso costau cynnal a chadw'r 
ysgol) 

Effaith gyffredinol cau ysgol ar y gymuned 
leol (gan gynnwys colli cyfleusterau mewn 
ysgolion a ddefnyddir gan y gymuned 
leol); 
 

Gellid cefnogi'r ffordd y mae rhieni a 
disgyblion yn ymgysylltu â'r ysgol amgen 
ac unrhyw gyfleusterau y gallai eu cynnig 
(e.e. sut y bydd disgyblion; yn enwedig 
unrhyw ddisgyblion llai breintiedig yn cael 
cymorth i gymryd rhan mewn 
gweithgareddau ar ôl ysgol). 

1.8 Rhagdybiaeth yn erbyn cau ysgolion gwledig 

Dynodiad 'ysgol wledig' at ddibenion y 
rhagdybiaeth yn erbyn cau 
 

Diffinnir Ysgol y Frenni fel 'Ysgol Wledig'. O ganlyniad, cyn penderfynu cynnal ymgynghoriad statudol, 
ystyriodd y cynigydd (Cyngor Sir Penfro) 'Bapur Cynnig' a oedd, yn ogystal â manylu ar ffactorau sy'n 
berthnasol i bob cynnig, hefyd yn cynnwys: 
• Y rheswm dros y cynnig i gau; 
• Rhestr o'r dewisiadau amgen rhesymol i gau sydd wedi'u nodi; ac 
• Asesiad o'r canlynol ar gyfer pob un o'r dewisiadau amgen rhesymol a nodwyd: 
o Yr effaith debygol ar Ansawdd a Safonau mewn Addysg 
o Yr effaith debygol ar y gymuned 
o Effaith debygol trefniadau teithio gwahanol. 

Llunio'r cynnig 

Nodi dewisiadau amgen rhesymol 

Paratoi papur cynnig ar gyfer y sawl sy'n 
gwneud y penderfyniad 

1.9 Ffactorau penodol i’w hystyried ar gyfer cynigion i ychwanegu neu ddileu dobarthiadau meithrin 

DDIM YN BERTHNASOL 
 

1.10 Ffactorau penodol i’w hystyried ar gyfer cynigion i ad-drefnu ysgolion uwchradd neu ychwanegu neu ddileu dosbarthiadau chwech 
 
Dylai’r cyrff perthnasol ystyried y ffactorau penodol canlynol: 

A fydd y cynigion yn arwain at welliant yng 
gyflawniadau addysgol neu hyfforddiant 
personau sy'n hŷn na'r oedran ysgol 
gorfodol ond sy'n is na 19 oed. 
 

Nid oes cynnig i ddileu'r ddarpariaeth – bydd darpariaeth chweched dosbarth yn parhau ond fel rhan o ysgol 
gyfan. Hwn fydd yr unig ddarpariaeth chweched dosbarth cyfrwng Cymraeg yn Sir Benfro o hyd. 
 
Mae perfformiad yn y chweched dosbarth yn gyson uchel. Mae'r dangosyddion A*-A, A*-C, A*-E i gyd 
ymhell uwchlaw'r canrannau cenedlaethol a lleol. Yn 2019, cynyddodd y sgôr pwyntiau ehangach cyfartalog 
eto, er bod nifer o ddisgyblion yn rhoi'r gorau i astudio trydydd pwnc ar ôl derbyn diamod gan brifysgolion, i 
gydnabod statws cymhwyster Bagloriaeth Cymru. 

A fydd y cynigion yn cyfrannu at ystod 
briodol o gyrsiau a chymwysterau 
perthnasol a llwybrau dysgu 
galwedigaethol o ansawdd uchel sy'n 
seiliedig ar gyflogwyr ac wedi'u targedu at 
ddisgyblion o bob gallu, wrth gynnal 
TGAU, UG/Safon Uwch a chyrsiau 
sefydledig eraill, fel sy'n ofynnol o dan 
Fesur Dysgu a Sgiliau (Cymru) 2009 ar 
gyfer dysgwyr 14-19 oed. 
 

A yw’r cynigion yn debygol o arwain at fwy 
o gyfranogiad mewn dysgu gan 
ddisgyblion y tu hwnt i oedran ysgol 
gorfodol, gan ystyried materion a chostau 
cludiant i'r dysgwr ac eraill, 
fforddiadwyedd costau o'r fath, a'r 
tebygolrwydd y bydd dysgwyr yn barod i 
deithio. 

I ba raddau mae’r cynigion yn cyfrannu at 
yr agenda 14-19 gan ystyried barn 
rhwydweithiau 14-19 rhanbarthol. 

Effaith y cynigion ar ddarpariaeth 11-16 
mewn ysgolion. 
 

Sut y byddai’r cynigion yn effeithio ar 
hyfywedd sefydliadau sydd eisoes yn 
darparu darpariaeth ôl-16 o ansawdd da, 
gan gynnwys dosbarthiadau chwech 
mewn ysgolion, Sefydliadau Addysg 
Bellach a sefydliadau hyfforddi preifat. 
 

Sut y gallai’r cynigion effeithio ar 
gynaliadwyedd neu wella darpariaeth 
cyfrwng Cymraeg yn y rhwydwaith 
rhanbarthol 14-19 a'r ardal ehangach a 
hyrwyddo mynediad i argaeledd cyrsiau 
cyfrwng Cymraeg mewn addysg ôl-16. 
 

I ba raddau y bydd y cynigion yn cynnig 
manteision ychwanegol i ddysgwyr o 
gymharu â'r status quo ac opsiynau eraill y 
gellir eu talu ar gyfer sefydliad ôl-16; a 
 

Sut y gallai’r cynigion effeithio ar y 
ddarpariaeth cludiant dewisol y gall 
awdurdod lleol ei darparu i ddysgwyr dros 
oedran ysgol gorfodol. 
 

Darperir cludiant dewisol i ddysgwyr ôl-16 ar hyn o bryd; yn unol â pholisi trafnidiaeth y Cyngor, mae hyn yn 
rhad ac am ddim ar hyn o bryd.   

1.11 Ffactorau penodol wrth ystyried cynigion i gynyddu’r ddarpariaeth mewn ysgolion gwirfoddol neu sefydlu ysgolion gwirfoddol newydd 

DDIM YN BERTHNASOL 

1.12 Ffactorau penodol wrth ystyried cynigion i newid cyfrwng yr iaith 

DDIM YN BERTHNASOL 

1.13 Ffactorau penodol wrth ystyried cynigion i newid categori’r ysgol 

DDIM YN BERTHNASOL 

1.14 Ffactorau ychwanegol i’w hystyried wrth baratoi, cyhoeddi, cymeradwy neu benderfynu ar ginigion i aildrefnu’r ddarpariaeth AAA 

DDIM YN BERTHNASOL 

1.15 Ffactorau i’w hystyried wrth gymeradwyo/penderfynu ar gynigion trefnu ysgol 
 
Wrth gymeradwyo cynigion, mae’n rhaid i’r cyrff perthnasol sy’n gynigwyr: 

Rhaid ystyried a oes unrhyw gynigion 
cysylltiedig eraill 
 

Nid oes cynigion cysylltiedig. 

Rhaid sicrhau bod yr ymgynghoriad 
statudol wedi'i gynnal yn unol â'r Côd (nid 
yw'r gofyniad i ymgynghori yn berthnasol i 
gynigion i derfynu ysgol sy'n ysgol fach) 
 

Cynhaliwyd ymgynghoriad statudol yn unol â’r Côd 

Rhaid sicrhau bod y cynnig wedi'i 
gyhoeddi yn unol â'r Côd bod yr hysbysiad 
yn cynnwys yr holl wybodaeth ofynnol. 

Cyhoeddwyd yr hysbysiad statudol yn unol â’r Côd ac roedd yn cynnwys yr holl wybodaeth ofynnol. 

Rhaid ystyried y ddogfen ymgynghori a'r 
adroddiad ymgynghori. 

Ystyriwyd y rhain gan y Cyngor Llawn yn ei gyfarfod ar 8 Hydref 2020 

Rhaid ystyried y gwrthwynebiadau a'r 
adroddiad gwrthwynebu ac unrhyw 
ymatebion i'r hysbysiad sy'n cefnogi'r 
cynigion. 

Derbyniwyd un gwrthwynebiad, ond tynnwyd hwn yn ôl yn ddiweddarach. 

Rhaid ystyried, yn achos cynnig i newid 
categori ysgol, a oes unrhyw fanteision. 
Os na ellir nodi unrhyw fanteision, ni ddylid 
cymeradwyo cynigion o'r fath. 
 

Ddim yn Berthnasol 

Rhaid peidio â chymeradwyo cynigion i 
newid categori lle mae angen amrywio 
gweithred yr ymddiriedolaeth ond nad yw 
wedi digwydd eto. 

Ddim yn Berthnasol 

 


